We ai ken paindaut mo baut dempla

Ip yu gad eniting po aske mipla baut Recognised
Entities o wiskain po lugaut ol pikinini blo ol Ailan
an Melan man, ring ap da Child Safety Service
Centre.

Pri namba blo Department of Child Safety
1800811810 (matha lo Queensland)

Po mo inpomeisan go po dis intanet sait
www.childsafety.qld.gov.au

Recognised Entities

Wen ol pikinini blo Ailan an Melan man stap lo
nada pamle, dat pamle abtu lugaut dem pikinini
gud wei, lo da prapa pasin an kastom blo Ailan an
Melan man. Ol abtu meik so dem pikinini no piget
pamle blo dempla.

Ol Recognised Entities wok tugeda lo da
Dipatman wen ol wok lo Ailan an Melan pikinini
an pamle blo dempla, an ol wok lo carers an lo da
komuniti blo Ailan an Melan man, po mekem so
dempla meke dem ting prapa wiskain ol Ailan an
Melan man mekem lo da kalsa blo dempla wen i
kam po ol pikinini blo dempla. Dempla elpe da
Dipatman an spik wiskain prapa ting po mekem
wen da Dipatman meke ol disizan baut ol Ailan an
Melan pikinini an ol pamle blo dem pikinini.

Wanem ol Recognised Entities?

Ol Recognised Entities i dem oganaizeisan blo

ol Ailan an Melan man ane dem man wuda da
Dipatman blo Sail Seipti bi gib dempla pamisan
an mani po spik wanem prapa ting po mekem we
da pasin blo ol Ailan an Melan man ane da prapa
pamle wei blo Ailan an Melan man, wen i kam po
sail proteksan blo ol pikinini.

Da law blo da Child Protection Act 1999 spik ol
Recognised Entities i seprait prom da Dipatman,
dempla ol komuniti oganaizeisan igad ol Ailan
an Melan man wuda prapa sabe an gad prapa
treining lo sail proteksan.

Wanem disizan ol Recognised Entity
ken elp mekem
Da zob blo da Recognised Entity sud bi, dempla
insaid lo ebriting tu do lo da taim blo da sail
proteksan. Yai list blo ol ting ol mekem:
¢ ol elpe meke disizan if ol go teke dempla po
proteksan
¢ ol elpe dempla lukraun an paindaut ol ting
an meke ripot lo da Suspected Child Abuse
and Neglect (SCAN) miting.
¢ ol gibi sapot we da kot keis po assessment
order o child protection order
ol elp wen i taim po plane dem keis
ol elp we da disizan we po puti dem pikinini

Da Dipatman mas spik da Recognised Entity baut
ol disizan ol mekem wen ol meke tempri seinz

lo plan, demkain ting wase dem bizit lo mama

an dadi blo dempla, o ip ol wande go aut samwe
diskain po pan.




